



  
    	Welcome Page
	About the NURC
	Publications
	News
	staff  Webmail
	Tender Documents
	Job Opportunities


  

  
	
		
		
			


	
	
		

  
    
    
    
    
    
    
  




	

	
	

	
		
			

	
		








	
		
		
			


	
	
		
Flash was not detected



	

	
	

	
		
			

	
		


  
    
      
        
          		 	
                        

                        
                      

                    	 




      

    

  




  
    
      
        
          
            
              
                About NURC

                	Home
	Background
	Mission & Vision
	Structure
	Units/Programmes
	Commissioners
	Contacts
	DEVELOPMENT PARTNERS


              

            

          

        

        
          
            
              
                Reconciliation Tools

                	Itorero
	Civic Education
	Community Based Initiatives
	National Summit
	Home grown approaches


              

            

          

        

        
          
            
              
                Documents

                	Media
	Policies
	Reports
	Brochures & Newsletters
	Magazines


              

            

          

        

      

      
        
	
		
		
			IMIKINO N’IMYIDAGADURO IGAMIJE KUBAKA UMUCO W’AMAHORO MU RUBYIRUKO


		
			
		
				
	Abakinnyi basuhuzanya mbere y'imikino.




	
	Hari imbaga nyinshi y'abaturage barega iyo mikino ari nako bagezwaho ubutumwa bw'amahoro.




	
	Hatangwa ibikombe n'ibindi bihembo kubabaye abambere.




		
			Ku kibuga cy’umupira w’amaguru cy’umurenge wa Bigogwe, uherereye mu Karere ka Nyabihu mu Ntara y’Iburengerazuba habereye imikino n’imyidagaduro itandukanye kuri iki cyumweru cyashize. Iyi mikino ikaba yari igamije kubaka umuco w’amahoro mu rubyiruko.

Hakaba harabaye imikino y’umupira w’amaguru mu bahungu n’abakobwa aho amakipe ane yaje mu myanya ya mbere ku rwego rw’Intara yahembwe ibihembo binyuranye.

Mu bashyitsi bari muri uwo muhango hari abahagarariye Komisiyo y’Igihugu y’Ubumwe n’Ubwiyunge, Komisiyo ishinzwe kurwanya jenoside, abahagarariye Never Again Rwanda, Ministere y’umuco na Siporo, Itorero ry’Igihugu n’abandi bashyitsi banyuranye. Mu butumwa bwahawe uru rubyiruko rukaba rwarasabwe kwigirira icyizere, kubaka amahoro no guharanira ubumwe n’ubwiyunge bw’Abanyarwanda.

Mukiza Charles/NURC


 

 

		
			



		
			

	
		
	
		
		
			PARUWASI YA MUSHAKA IKOMEJE KWESA IBIGWI MURI GAHUNDA Y’UBUMWE N’UBWIYUNGE


		
			
		
				
	Ubwo abiyunze bahoberanaga bagira bati: '' Sinzongera kwibagirwa ko uri umuvandimwe wanjye. 




	
	Abari bitabiriye icyo gikorwa bari benshi cyane.




		
			Tariki ya 07 Ukwakira uyu mwaka, Paruwasi ya Mushaka iherereye mu Karere ka Rusizi, Intara y’Iburengerazuba yari mu muhango ukomeye wo kongera kwakira bamwe mu bakristo bayo bari bamaze amezi arindwi bari mu nyigisho z’isanamitima, ubumwe n’ubwiyunge.

Paruwasi ya Mushaka yatangiye gahunda nziza yo kwigisha abagize uruhare muri jenoside yakorewe abatutsi kwiyunga nabo bahemukiye. Ibi byiciro byombi bikaba bihuzwa n’izi nyigisho zimara amezi arindwi aho abazitabira bigishwa gusaba no gutanga imbabazi, gukira ibikomere byo mu mitima, gufashanya mu bikorwa by’urukundo no kuyoborwa n’ubushake bwa Nyagasani bamagana ikibi cyose.

Kuva iyi gahunda yatangizwa muri 2008, ibyiciro bigera kuri bitanu bimaze guhabwa izi nyigisho, nkuko byavuzwe muri uyu muhango imiryango isaga ijana na mirongo itandatu imaze gufashwa muri iyi gahunda.

Uretse bamwe mu bayobozi ba Kiliziya bari bitabiriye uyu muhango hari n’ubuyobozi bwite bwa Leta, aha tukaba twavuga nk’Umunyamabanga Nshingwabikorwa wa Komisiyo y’Igihugu y’Ubumwe n’Ubwiyunge Dr. Habyalimana Jean Baptiste wari n’umushyitsi mukuru muri uwo muhango, bamwe mu bayobozi b’Akarare ka Rusizi, abayobozi b’ingabo na Polisi n’abandi banyacyubahiro.

Mu Ijambo ry’umushyitsi mukuru muri uwo muhango Dr. Habyalimana Jean Baptiste, yashimiye abayobozi ba Paruwasi ya Mushaka kuri ibyo bikorwa ntangarugero bageza kubo bayobora, yibutsa ko ubumwe n’ubwiyunge ari inshingano ya buri munyarwanda kandi kandi ko tutagera kumajyambere nyaryo tutunze ubumwe.
Yasabye ko iyi ntambwe yatewe yakwirakwizwa mu ma Paruwasi yose ndetse iyi gahunda yose ikagera mu gihugu hose.
Iki gikorwa ngarukamwaka gihuza imbaga nini y’abaturage.  


Mukiza Charles/ NURC


 

 

		
			



		
			

	
		
	
		
		
			IBIGANIRO NYUNGURANABITEKEREZO MU BATURAGE BIRAKOMEJE


		
			
		
				
	Abari bitabiriye ibiganiro mu karere ka Rusizi bari benshi.




	
	Umunyamabanga Nshingwabikorwa wa NURC Dr. Habyalimana atanga ikiganiro.




	
	ES wa NURC atanga ikiganiro.






		
			Nkuko tumaze iminsi tubibagezaho, ibi biganiro bigamije kurebera hamwe ibibazo byaba bikigaragara byabangamira ubumwe n’ubwiyunge. Ibi biganiro bikaba bihuza abayobozi mu nzego zibanze, abahagarariye ubuyobozi bw’ingabo na Polisi n’abandi bafatanyabikorwa muri iyi gahunda.
Mu Karere ka Nyamasheke na Rusizi iyi gahunda y’ibiganiro naho yarabaye aho abitabiriye ibi biganiro bagaragaje uko intambwe y’Ubumwe n’Ubwiyunge ihagaze ndetse n’inzitizi zikibangamira ubumwe n’Ubwiyunge.
Umunyamabanga Nshingwabikorwa wa NURC Dr. Habyalimana Jean Baptiste wari witabiriye ibi biganiro yavuze ko ikigamijwe ari ukurebera hamwe n’abaturage ubwabo inzitizi zikibubangamira ndetse n’ingamba zafatwa kugira ngo ibi bibazo byose bikigaragara bibashe gukemurwa. 

Byumwihariko  yashimiye  Akarere ka Nyamasheke kuri gahunda zose zijyanye no gukemura ibibazo  byaba bikigaragara muri gahunda y’Ubumwe n’Ubwiyunge. Umuyobozi w’Akarere ka Nyamasheke Bwana Habyarimana Jean Baptiste nawe wari muri ibyo biganiro yavuze ko bafasha abaturage  kwishakira ibisubizo by’ibibazo bahura nabyo muri gahunda y’ubumwe n’Ubwiyunge, aha akaba yaratanze urugero rwo mi mirenge ya Kanjongo na Shangi aho abaturage ubwabo bagira inteko zicara zigacoca ibibazo bikibangamira ubumwe n’ubwiyunge nk’ibibazo byerekeye no kwishyura imitungo yangijwe cyangwa se yasahuwe mugihe jenoside yakorerwaga abatutsi mu 1994 yabaga. 
Nkuko twatangiye tubivuga ibi biganiro biri kubera mu turere twose tw’Igihugu.

Charles MUKIZA/NURC


 

 

		
			



		
			

	
		
	
		
		
			ITANGAZO RIGENEWE ABANYAMAKURU


		
			
		
				
	Abitabiriye ibyo biganiro bari baturutse mu nzego zinyuranye.




	
	Dr. HABYALIMANA Jean Baptiste, ES wa NURC,  ubwo yunguranaga ibitekerezo nabitabiriye inama.






		
			Komisiyo y’Igihugu y’Ubumwe n’Ubwiyunge irasaba abayobozi b’inzego z’ibanze, abanyamadini, abahagarariye amakoperative, n’abandi bayobozi bose kwegera abaturage bakabafasha kugirango harangizwe ikibazo cy’imitungo yangijwe muri Genocide yakorewe Abatutsi mu 1994, aho ibyo bibazo byaba bikigaragara hose bidahungabanyije imibanire yabo.



Ibi babisabwe mu biganiro bagiranye na Komisiyo y’Igihugu y’Ubumwe n’Ubwiyunge mu cyumba cy’inama cy’akarere ka Huye, kuwa 27 na 28 Nzeli 2012.
Nk’uko babigaragaje, abayobozi bahagarariye ibyiciro byose by’abanyarwanda barimo ab’inzego z’ibanze, abahagarariye amadini, abikorera, Ibuka, AVEGA, abashinzwe umutekano, n’abandi, basanze mu bindi bibangamiye ubumwe n’ubwiyunge nyuma y’irangiza ry’imirimo y’Inkiko Gacaca harimo ubukene butuma hari abadashobora kwishyura imitungo yangijwe muri Genocide, abafite ubushobozi ariko bakinangira kwishyura, kutagira imyumvire imwe ku mateka, abari hanze y’igihugu baharabika u Rwanda, n’ibitangazamakuru bibiba amacakubiri mu banyarwanda.
Nyuma yo kungurana ibitekerezo, bafashe ingamba zikurikira:



• Gushyiraho umwanya w’ibiganiro ku buryo buhoraho abaturage bahuriramo bakaganira ku bibazo bibabangamiye banabishakira ibisubizo.
• kwigisha abaturage bakagira imyumvire imwe ku mateka
• Gukora ubukangurambaga hagamijwe guhuza abishyuza n’abishyurwa
• Kurwanya ubukene hahangwa imirimo yo kwiteza imbere
• Kwongera clubs z’ubumwe n’ubwiyunge zihuza abantu b’ibyiciro byose (abana, urubyiruko, abakuru n’abasheshe akanguhe).


Umunyamabanga Nshingwabikorwa wa Komisiyo y’Igihugu y’Ubumwe n’Ubwiyunge, Dr. Jean Baptiste Habyalimana,  yasabye buri wese mu rwego ahagarariye, gufata inshingano yo kwimakaza ubumwe n’ubwiyunge mu bo ayobora no kurwanya icyabubangamira, binyujijwe mu nzira y’ibiganiro no kwikemurira ibibazo, bityo ubumwe n’ubwiyunge bukagerwaho ijana ku ijana mu karere ka Huye by’umwihariko, no mu gihugu hose muri rusanga.


Twabibutsa ko ibi biganiro birimo gutangwa mu turere twose tw’igihugu, bikazahabwa abayobozi b’inzego z’ibanze bagera ku 1800, ni ukuvuga 60 muri buri karere.



Denise NSANGA, PRO


 

 

		
			



		
			

	
		
	
		
		
			COMMUNITY DIALOGUES – BURERA DISTRICT


		
			
		
				
	Umunyamabanga Nshingwabikorwa wa NURC, Dr. Habyalimana Jean Baptiste atanga ikiganiro ku bari bitabiriye ibiganiro mu Karere ka Burera, Intara y'Amajyaruguru.




	
	Abaturage bungurana ibitekerezo ku kiganiro bari bamaze guhabwa.




	
	Abaturage basanga bafite uruhare rukomeye mu gutuma Ubumwe n'Ubwiyunge bugerwaho 100/100




		
			Umuyobozi w’Akarere ka Burera Bwana  Samuel Sembagare arasanga abayobozi b’inzego z’ibanze bafite inshingano ikomeye yo guhindura imitekerereze bityo bagahindura n’abo bayobora kugira ngo Ubumwe n’Ubwiyunge bugerweho ijana ku ijana kandi bidategereje igihe kirerekire. Ibi ni bimwe mu byaganiriwe ubwo Komisiyo y'Igihugu y’Ubumwe n’Ubwiyunge yateguranaga n’Abayobozi b’Inzego z’Ibanze n’abafatanyabikorwa bayo bo muri aka karere, ibiganiro bizatangwa mu baturage hagamijwe kureba ibyaba bibangamiye ubumwe n’Ubwiyunge nyuma y’isozwa ry’Imirimo y’Inkiko Gacaca, no kubishakira umuti.


Ibi biganuro byateguwe na Komisiyo y’Igihugu y’Ubumwe n’Ubwiyunge birimo gutangwa mu turere twose tw’Igihugu, ubu hakaba hari hatahiwe akarere ka Burera, gaherereye mu Ntara y'Amajyaruguru. 



Umunyamabanga Nshingwabikorwa wa Komisiyo y’Igihugu y’Ubumwe n’Ubwiyunge, Dr. Jean Baptiste HABYALIMANA, yatangaje ko abaturage ari bo bafite uruhare runini mu kugera ku bumwe n’ubwiyunge, baganira ku bibazo byaba bibubangamiye, bityo bagafatanya n’abayobozi babo kubishakira umuti.


Umuyobozi w’Akarere ka Burera Bwana Samuel SEMBAGARE, arasanga nta mpamvu ubumwe n’Ubwiyunge butagerwaho  ijana ku ijana, agasaba abayobozi b’inzego z’ibanze kubigiramo uruhare rufatika.
Bwana Sembagare yagize ati: “Umunyamabanga Nshingwabikorwarwa wa NURC yatubwiye ko Ubumwe n’Ubwiyunge bugeze ku gipimo cya 80%. Kubera iki abo makumyabiri? Kuri jye n’umwe ku ijana baba ari benshi mu gihe ntawe Leta iheza, abana bose bigira ubuntu, ntawe uba muri nyakatsi, ntawe utivuza, gahunda ya “Gira inka” itarobanura”.


Umunyamabanga Nshingwabikorwa wa Komisiyo y’Igihugu y’Ubumwe n’Ubwiyunge kandi yasabye abayobozi b’inzego z’ibanze, abanyamadini n’abandi bafatanyabikorwa ba komisiyo kurushaho kwegera abo bayobora, kubaha umwanya no kungurana ibitekerezo kugirango ubumwe n’ubwiynge bugerweho ijana ku ijana.


Muri iki cyumweru  ibiganiro byakomereje mu turere twa Nyanza na Huye mu Ntara y’Amajyepfo, Karongi na Rutsiro, mu Ntara y’Iburengerazuba, Gicumbi na Musanze mu Ntara y’amajyaruguna, na Ngoma na Kirehe mu ntara y’Iburasirazuba.




Denise NSANGA
PRO/NURC


 

 

		
			



		
			

	
		
	
		
		
			

		
			

	
		
	
		
		
			Our work matters: Strengthening efforts for Unity and Reconciliation in Rwanda


		
			
		
				
	NURC's Executive Secretary, Staffs from SFCG in a photo with the participants to the workshop



		
			Kigali, 6 September 2012: Today, the National Unity and Reconciliation Commission (NURC) in collaboration with Search for Common Ground will organise a workshop aimed at developing a shared vision for peace, Unity and reconciliation programs in Rwanda. The 2 day workshop will also serve as a platform to share experiences, achievements as well as challenges and will discuss coordination of activities and reporting issues. Specifically, this two-day workshop will improve cooperation between different partners on Unity and Reconciliation for the improvement of Peace and reconciliation work in the country.  


 

The meeting will bring together representatives from public institutions, international as well as National Organisations working in the field of Peace, Unity and Reconciliation. Search for Common Ground is currently collaborating with the National Unity and Reconciliation Commission on the implementation of the USAID funded Maximizing the Impact of Reconciliation Project implemented throughout the country. 


 

“As the commission which is in charge of coordinating all unity and reconciliation activities in the country, this meeting is very important because when people meet and discuss on their activities and their areas of intervention, it saves their energy. It is very important to strengthen working relationship between NGOs involved in the field of peace building, conflict management and reconciliation process. Partners will know each other and we will share information on our work in unity and reconciliation,” said Richard Kananga, the Director of Peace Building Department at NURC.


 

Speaking about this workshop, Mr Narcisse Kalisa, the National Program Director in Search for Common Ground said, “We are excited to partner with the NURC in organizing this meeting.This is a golden opportunity to meet with other partners working in reconciliation field to share experiences and lessons learned.”


 

To interview Narcisse Kalisa, the National Program Director of Search for Common Ground in Rwanda, please call 0785671066.


 

To interview Richard Kananga, the Director of Peace Building Department at the National Unity and Reconciliation Commission, please call 0788574706.


 

 

 

		
			



		
			

	
		
	
		
		
			Ikiganiro Komisiyo yagiranye n'abanyamakuru


		
			
		
				
	Abayobozi ba NURC ubwo bagiranaga ikiganiro n'abanyamuru



		
			Abanyamakuru bakwiye gukora ubushakashatsi bagacukumbura mbere yo gutangaza inkuru iyo ari yo yose, kandi bakihesha agaciro nk’abanyarwanda.


Ibi ni ibyatangajwe na Prezida wa Komisiyo y’Igihugu y’Ubumwe n’Ubwiyunge mu Kiganiro iyi Komisiyo yagiranye n’abanyamakuru kuwa 05/09/2012 kuri Hoteli  Alpha Palace i Remera mu mujyi wa Kigali.


 

Intego y’iki kiganiro, kwari ugusaba abanyamakuru kwirinda inyandiko zibiba amacakubiri n’ivangura iryo ari ryo ryose mu banyarwanda, nk’uko byagaragaye mu nyandiko yasohotse mu kinyamakuru Umusingi numero 71 cyo ku wa 28 Kamena kugeza ku wa 05 Nyakanga 2012, isenya Ubumwe n’Ubwiyunge bw’Abanyarwanda .


Komisiyo y’Igihugu y’Ubumwe n’Ubwiyunge irakangurira Abanyarwanda kwirinda no kwima amatwi ibihuha bijyanye na raporo y’Umuryango Mpuzamahanga (ONU) ku Rwanda ku bijyanye n’umutekano muke uri mu gihugu cy’abaturanyi cya Repubulika iharanira Demokarasi ya Congo, ahubwo bagashyira ingufu mu gukomeza imirimo yabo yo kwiteza imbere, bihesha agaciro by’umwihariko, bagahesha n’igihugu muri rusange.


NURC kandi irahamagarira inzego zose, imiryango itegamiye kuri Leta,  n’amadini, gukomeza gushimangira Ubumwe n’Ubwiyunge  bw’Abanyarwanda bahereye kubo bayobora.


 

Abanyamakuru basaga mirongo itanu (50) bari bitabiriye ibi biganiro, bahawe umwanya babaza ibibazo bitandukanye kandi byose byahawe ibisubizo. Aha bagarutse cyane ku kibazo kigaragara mu itorero rya ADEPR, NURC ikaba yarabasubije ifatanyije na Bwana Oswald BURASANZWE ushinzwe amategeko muri Minisiteri y’Ubutegetsi bw’Igihugu.


 

Bwana Munyentwari Maurice wari uhagarariye Umunyamabanga Nshingwabikorwa w’Inama Nkuru y’Itangazamakuru, yibukije abanyamakuru kwirinda inyandiko zipfobya genocide yakorewe Abatutsi mu 1994 bityo bikabangamira ubumwe n’ubwiyunge,  abashishikariza kwifashisha agatabo karimo imvugo ikwiye yakoreshwa cyane cyane mu gihe cyo kwibuka.


 

Asoza ibi biganiro, Prezida wa Komisiyo y’Igihugu y’Ubumwe n’Ubwiyunge yasabye abanyamakuru kujya nabo bakora ubushakashatsi ku byo bagiye gutangaza, kugirango batangaze inkuru z’ukuri, zifitiye abanyarwanda akamaro, kandi zidahungabanya ubumwe n’ubwiyunge u Rwanda rumaze kugeraho.


 

Denise NSANGA


PRO/NURC


 

 

 

		
			



		
			

	
		
	
		
		
			ITANGAZO RIGENEWE ABANYAMAKURU


		
			
		
			
		
			Taliki 11/9/2012, Komisiyo y’Igihugu y’Ubumwe n’Ubwiyunge yateguye ibiganiro mu baturage (Community Dialogues) ku rwego rw’akarere, bikazatangwa mu turere twose tw’igihugu, bitanzwe n’abakozi n’Abakomiseri bayo.


Ibiganiro bigamije ibi bikurikira:


Kureba uko Ubumwe n’Ubwiyunge bwifashe mu karere nyuma y’inkiko Gacaca, inzitizi bahura na zo no gufata ingamba; 


 

Kuganira kuri raporo z’ibyaganiriwe n’abaturage ku bumwe n’ubwiyunge ku rwego rw’imirenge no kureba gahunda y’ibiganiro by’uyu mwaka;


 

Kumenya abafatanyabikorwa mu Bumwe n’Ubwiyunge n’amashyirahamwe y’Ubumwe n’Ubwiyunge mu turere n’ibikorwa byayo;


 

Kuganira ku mitegurire y’Icyumweru cy’Ubumwe n’Ubwiyunge cyo mu mwaka wa 2012.


Abitabira ibiganiro ni aba bakurikira:


•	Umuyobozi w’akarere 


•	Umuyobozi w’akarere wungirije ushinzwe imibereho myiza


•	Umuhuzabikorwa wa JAF mu karere


•	Abagize Njyanama y’akarere


•	Abayobozi ba Njyanama z’imirenge


•	Abashinzwe Imibereho Myiza mu mirenge


•	Uhagarariye Inama y’Igihugu y’Abagore


•	Uhagarariye Inama y’Igihugu y’Urubyiruko


•	Abahagarariye amadini akorera mu karere


•	Abahagarariye imiryango nyarwanda n’imiryango mpuzamahanga itegamiye kuri Leta


•	Uhagarariye Ingabo


•	Uhagarariye Community Policing


•	Uhagarariye AVEGA


•	Umuhuzabikorwa wa Ibuka


•	Uhagarariye Abarimu


•	Abagize Comité y’Abakangurambaga b’Ubumwe n’Ubwiyunge


•	Ushinzwe imiyoborere myiza mu karere


•	Uhagarariye Abikorera


•	Uhagarariye Inkeragutabara


•	Umuhuzabikorwa w’Intore.


•	Uhagarariye amakoperative mu karere


•	Abahagarariye amashyirahamwe y’Ubumwe n’Ubwiyunge


•	Abagize Comité Mpuzabikorwa y’Uburere Mboneragihugu


 

Muri iki cyumweru, hazaganirizwa abo mu turere twa Rulindo na Gakenke mu Ntara n’Amajyaruguru, Kamonyi na Muhanga mu Ntara y’Amajyepfo, Rubavu na Nyabihu mu Ntara y’Iburengerazuba na Bugesera na Rwamagana mu Ntara y’Iburasirazuba. 


Bizahabwa abafatanyabikorwa bagera ku 1800 mu gihugu hose, ni ukuvuga 60 muri buri karere, bikazakomereza no mu tundi turere mu minsi ya vuba.


 

Bikorewe i Kigali, kuwa 11/09/2012


 

Dr. HABYALIMANA Jean Baptiste


Umunyamabanga Nshingwabikorwa


 

		
			

		
			

	
		
	
		
		
			ABARI MU ITORERO INDANGAMIRWA BAHAWE IKIGANIRO KU RUHARE RW’URUBYIRUKO MU KUBAKA AMAHORO, UBUMWE N’UBWIYUNGE


		
			
		
				
	Umunyamabanga Nshingwabikorwa wa NURC atanga ikiganiro kuri uru rubyiruko rugize Itorero Indangamirwa.




	
	Abagize Itorero Indangamirwa ubwo bahabwaga ikiganiro 




		
			Urubyiruko rw’abanyarwanda baba mu mahanga bari mu itorero mu ishuri rya Gisirikare riri I Gako mu karere ka Bugesera, kuri uyu wa 2 Kanama 2012 bahawe ikiganiro ku “Uruhare rw’urubyiruko mu kubaka amahoro, ubumwe n’ubwiyunge”.


Atanga iki kiganiro, Umunyamabanga Nshingwabikorwa wa Komisiyo y’Igihugu y’Ubumwe n’Ubwiyunge, Dr. HABYALIMANA J.Baptiste, yabibukije ko urubyiruko ari rwo rugize umubare munini w’Abanyarwanda kandi ko ari rwo mbaraga z’igihugu, abasaba gukunda igihugu no kugikorera, birinda ikintu cyose cyahungabanya amahoro, ubumwe n’ubwiyunge  u Rwanda rufite.


Yakomeje abashishikariza kwitwara neza barangwa n’indangagaciro z’umunyarwanda hirya no hino mu mahanga aho baba, abasaba no kuba ba Ambasaderi b’u Rwanda bagaragaza isura nziza yarwo, banavuguruza ibinyoma biruvugwaho nko kuba rwaba rufite aho ruhuriye n’umutekano muke uri mu gihugu cy’abaturanyi cya Congo. 


Yabashishikarije gukoresha imbuga za internet mu kwamagana bene ibyo bihuha, no mu kugaragaza aho urwanda rugeze rwiyubaka haba mu bukungu, imiyoborere myiza, umutekano n’imibereho myiza y’Abanyarwanda.


 

Denise NSANGA, PRO/NURC

		
			



		
			

	
		
	
		
		
			ITSINDA RY’ABANYESHURI BO MURI CANADA BASUYE KOMISIYO KURI UYU WA KABIRI TARIKI YA 17/07/2012


		
			
		
				
	Ubwo aba banyeshuri bahabwa ikiganiro ku nzira imaze guterwa mu bumwe n'ubwiyunge mu Rwanda.




	
	Ifoto y'urwibutso nyuma y'ibi biganiro.




		
			Itsinda ry’abanyeshuri biga muri za Kaminuza zitandukanye muri Canada basuye Komisiyo y’Igihugu y’Ubumwe n’Ubwiyunge kuri uyu wa kabiri tariki ya 17/07/2012. Nkuko babyivugira bo ubwabo ngo intego nyamukuru yo gusura Komisiyo ngo bibafasha kumenya intambwe imaze guterwa mu bumwe n’Ubwiyunge mu Rwanda, dore ko benshi muribo biga mu mashami yo gukumira no gukemura amakimbirane.


Bakiriwe n’abayobozi ba Komisiyo barimo Umunyamabanga Nshingwabikorwa wayo Dr. Habyalimana Jean Baptiste na Bwana Kananga Richard umuyobozi w’ishami ryo gukumira no gukemura amakimbirane. Basobanuriwe intambwe imaze guterwa mu bumwe n’ubwiyunge, ibyagezweho mu Rwanda muri gahunda y’ubumwe n’Ubwiyunge.


Iri tsinda ry’abanyeshuri ryishimiye cyane ibisobanuro ryahawe kuko ngo bamwe bizanabafasha mu bushakashatsi bakora mu byerekeye amasomo yabo ahanini yibanda ku mahoro, gukumira no gukemura amakimbirane.


 

Charles Mukiza.

		
			



		
			

	
		
	
		
		
			PEREZIDA WA KOMISIYO Y'IGIHUGU Y'UBUMWE N'UBWIYUNGE BISHOP JOHN RUCYAHANA ATANGA  IKIGANIRO KU BANYESHURI BO MURI KAMINUZA YA UNILAK 


		
			
		
				
	Perezida wa NURC Bishop John Rucyahana atanga ikiganiro muri Kaminuza ya UNILAK.




	
	Abari bitabiriye icyo kiganiro bari benshi cyane.




	
	Salle ya UNILAK yari yakubise yuzuye




		
			Kuri uyu wa kabiri tariki ya 28 Kamena, muri Kaminuza ya UNILAK habereye ikiganiro cyahawe abanyeshuri bo muri Kaminuza ya UNILAK. Iki kiganiro kikaba cyatanzwe na Perezida wa Komisiyo y’Igihugu y’Ubumwe n’Ubwiyunge Bishop John Rucyahana warikumwe na bamwe mu bayobozi b’iyi Kaminuza barimo Umuyobozi mukuru w’ungirije ushinzwe amasomo (Academic Vice-Rector) n’abandi bayobozi banyuranye barimo n’abarimu bigisha muri iri shuri.


Iki kiganiro cyatanzwe na Perezida wa Komisiyo y’igihugu y’ubumwe n’ubwiyunge Bishop John Rucyahana cyari gifite insanganyamatsiko igira iti: “Kwimakaza ubumwe n’Ubwiyunge mu Rwanda nk’imwe mu nzira idufasha mu iterambere rirambye”.


Iki kiganiro cyakunzwe cyane n’abanyeshuri cyari ikiganiro mpaka cyahaga buri wese urubuga rwo gutanga ibitekerezo uko abona mu Rwanda twarushaho kwimakaza inzira y’ubumwe n’Ubwiyunge. Perezida wa Komisiyo y’Igihugu y’ubumwe n’ubwiyunge atangira kuganirira abanyeshuri bari muri icyo kiganiro yabibukije ko u Rwanda mbere y’abakoloni cyari Igihugu cy’iyubashye kandi gifite imiyoborere myiza, nyuma abakoloni bamaze kugera mu Rwanda basanze ntayindi nzira yatuma bategeka uko bishakiye batabanje gukuraho imiyoborere yariho icyo gihe, uku gukuraho iyi miyoborere byakurikiwe no gucamo abanyarwanda bereka bamwe ko batagira uburenganzira cyo kimwe n’abandi. Ibi ni nabyo byatumye haba ubwicanyi ndengakamere bwo mu 1959, aho benshi mu banyarwanda bishwe abandi bahungira mu bihugu duturanye ndetse no mu mahanga ya kure. Yibukije ko ingoma zakurikiye zakomeje iyo politiki y’ikandamiza no gushishikariza ubwicanyi, byatumye bigera ku ndunduro ya jenoside yakorewe abatutsi mu 1994. 
Nyuma yo guhagarika jenoside yakorewe abatutsi Leta y’u Rwanda yasanze inzira ihamye yo kubaka Igihugu igomba gushingira kuri Politiki y’Igihugu y’Ubumwe n’Ubwiyunge.


Yakomeje asobanurira uru rubyiruko intambwe u Rwanda rumaze kugeraho, ko ruyikesha imiyoborere myiza n’ubuyozi bwiza. Yasabye aba banyeshuri kuba intangarugero cyane ko aribo bayobozi b’uru Rwanda.


Abanyeshuri bahawe urubuga rwo kubaza icyo bumva batasobanukiwe muri icyo kiganiro, ahanini bagarutse kugushima uwatanze icyo kiganiro ndetse banagaragaza ko nabo ubwabo bagira uruhare muri iyi gahunda y’ubumwe n’ubwiyunge aho bashyigikira za Clubs z’ubumwe n’ubwiyunge mu mashuri makuru ndetse n’ayisumbuye. Ibindi bagarutseho n’inama batangaga zatuma igipimo u Rwanda rugezeho cya 80% muri gahunda y’ubumwe n’ubwiyunge cyakwiyongera, aha bakaba bavugaga ko Komisiyo yajya iteguro ingendoshuri igashyiramo n’abanyeshuri bajya muri izo ngendo bagiye gusobanurira urundi rubyiruko rukiri mu mahanga ukuri n’intembwe yatewe mu bumwe n’ubwiyunge mu Rwanda.


Iki kiganiro kikaba cyasojwe abanyeshuri basaba Perezida wa Komisiyo kuzagaruka kandi muri iri shuri akongera kubagenera umwanya uhagije w’ikindi kiganiro ku bumwe n’ubwiyunge. Perezida wa Komisiyo nawe akaba yabyemereye uru rubyiruko rwari rwakubise rwusuye Salle yose ya UNILAK. 



MUKIZA B. Charles/NURC

